
Ydych chi'n hyderus eich bod yn ymwybodol o arwyddion a dangosyddion cam-drin 
rhywiol ac ymddygiad camdriniol rhywiol? Hoffech chi gael cyngor ar ddefnyddio ein 
Templed Arwyddion a Dangosyddion i greu darlun o'ch pryderon pan fyddwch chi'n 

poeni am blentyn?  Mae'r weminar am ddim hon yn rhoi’r wybodaeth a’r hyder i weithwyr proffesiynol 
sy'n gweithio gyda phlant i gofnodi arwyddion a dangosyddion emosiynol, ymddygiadol a chorfforol 
ehangach cam-drin rhywiol. 
 
Ynglŷn â'r weminar hon: Mae ymchwil yn dangos mai dim ond un o bob tri o blant a oedd wedi cael eu 
cam-drin yn rhywiol gan oedolyn a ddywedodd wrth unrhyw un ar y pryd. Yn naturiol, mae plant yn aml 
yn ei chael hi'n anodd iawn dweud wrthym am y niwed rhywiol maen nhw'n ei brofi. Mae yna lawer o 
rwystrau i blant rannu eu profiadau o gam-drin rhywiol. Gwyddom o ymchwil a data nad yw'n debygol y 
bydd plentyn yn teimlo'i fod yn gallu dweud wrth weithwyr proffesiynol yn uniongyrchol beth sy'n 
digwydd, neu gydnabod bod yr hyn sy'n digwydd iddo’n gam-drin. Yn hytrach, gallai ddangos arwyddion 
emosiynol, ymddygiadol a chorfforol eraill o'u camdriniaeth. 
 
Mae Templed Arwyddion a Dangosyddion am ddim y Ganolfan CPRh yn helpu gweithwyr proffesiynol i 
lunio darlun o'u pryderon pan fyddant yn poeni bod plentyn neu berson ifanc y maent yn gweithio gyda 
nhw yn cael ei gam-drin yn rhywiol. Bydd y sesiwn awr hon yn cyflwyno gweithwyr proffesiynol i'r 
Templed Arwyddion a Dangosyddion ac yn rhoi cyfle i'w ddefnyddio yn ymarferol. Ei nod yw rhoi 
gwybodaeth a hyder i weithwyr proffesiynol sy'n gweithio gyda phlant weithredu pan fyddant yn poeni 
am blentyn. Mae'r templed a'r weminar hon wedi'u cynllunio i gefnogi gweithwyr proffesiynol ar draws 
ystod o sefydliadau ac asiantaethau i arsylwi, cofnodi a chyfleu eu pryderon am yr arwyddion a allai 
awgrymu achosion o gam-drin plant yn rhywiol. 
 
Ar gyfer pwy mae'r weminar hon?   Mae'r cwrs hwn ar gyfer unrhyw weithwyr proffesiynol y gallai eu 
rolau gynnwys cyswllt â phlant, gan gynnwys y rhai sy’n gweithio ym maes gofal cymdeithasol, iechyd 
(gofal sylfaenol, iechyd meddwl, damweiniau ac achosion brys, bydwreigiaeth, ymweliadau iechyd, 
iechyd rhywiol), yr heddlu, gwasanaethau mabwysiadu, gwasanaethau maethu, ysgolion ac unrhyw 
wasanaethau perthnasol eraill sydd mewn cyswllt â phlant, pobl ifanc, rhieni neu ofalwyr. Mae 
amseroedd y gweminarau wedi'u dewis i sicrhau y dylai unrhyw un, waeth beth fo'u proffesiwn, allu dod 
o hyd i amser cyfleus i fynychu. 
 
Pa fudd allwch chi ddisgwyl ei gael? Yn dilyn y weminar, gallwch ddisgwyl cael: 

• Dealltwriaeth o'r Templed Arwyddion a Dangosyddion a sut i'w ddefnyddio’n ymarferol 
• Y gallu i lunio darlun o bryderon pan fyddwch chi'n poeni bod plentyn yn cael ei gam-drin yn 

rhywiol 
• Mwy o wybodaeth am arwyddion emosiynol, ymddygiadol a chorfforol cam-drin rhywiol ac 

ymddygiad camdriniol rhywiol, a'r ffactorau sy'n cynyddu pa mor agored yw plant i'r math hwn 
o niwed 

• Mwy o hyder wrth adnabod, trafod, archwilio a chyfleu pryderon bod plentyn yn cael ei gam-
drin yn rhywiol 
 

Pwy fydd yn cynnal y weminar? Bydd y cwrs hwn yn cael ei arwain gan hyfforddwr arbenigol sydd â 
phrofiad sylweddol o weithio gyda phlant a theuluoedd lle mae cam-drin rhywiol yn bryder, o 
ddarparu hyfforddiant, ac o weithio o fewn trefniadau diogelu amlasiantaethol. 
 
I archebu lle, gwnewch hynny drwy'r ddolen hon: 
https://events.teams.microsoft.com/event/79e31222-c3c7-4f6a-a007-67a63e1eee61@c6352b95-
70d9-4702-8877-c68b88eb1b26 

